
 

(866) 233-3033 (867) 983-2594 info@nirb.ca www.nirb.ca @NunavutImpactReviewBoard 
ᑎᑎᖅᑲᕐᓂᐊᕐᕕᖓ 1360 ᐃᖃᓗᒃᑑᑦᑎᐊᖅ, ᓄᓇᕗᑦ  X0B 0C0 

 ᒪᒃᐱᕐᑐᒐᖅ 1 ᐅᑯᓇᖓᑦ 7 
 

ᒪᐃ 9, 2024 
 
ᓂᕈᐊᕐᑕᐅᓯᒪᔪᖅ ᓯᑏᕙᓐ ᒋᐅᓪᐱᐅᓪᑦ, P.C. 
ᐊᕙᑎᓕᕆᔨᒃᑯᑦ ᐊᒻᒪ ᓯᓚᐅᑉ ᐊᓯᐊᖑᖅᐸᓕᐊᓂᖓᑕ ᒥᓂᔅᑕᖓ 
ᑲᓇᑕᐅᑉ ᑲᑎᒪᕕᒃᔪᐊᖓᓂ, ᐊᑐᕙ, ᐊᓐᑎᐊᕆᐅᓪ K1A 0A6  
Steven.Guilbeault@parl.gc.ca; ministre-minister@ec.gc.ca 
 

 

ᐊᓗᑭ ᑰᑦᑎᖅ, ᐊᖏᔪᖅᑳᖅ 
ᓄᓇᕗᑦ ᑐᖖᒐᕕᒃ 
ᐃᖃᓗᐃᑦ, ᓄᓇᕗᑦ  
akotierk@tunngavik.com  

ᑯᓄ ᑕᑦᑐᐃᓂ, ᐊᖏᔪᖅᑳᖅ  
ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᑦ 
ᑲᖏᖅᖠᓂᕐᒥ, ᓄᓇᕗᑦ  
konotattuinee@kivalliqinuit.ca  
 

ᕌᐳᑦ ᒍᕇᓐᓕ, ᐊᖏᔪᖅᑳᖅ  
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 
ᐃᖃᓗᒃᑑᑦᑎᐊᖅ, ᓄᓇᕗᑦ  
bgreenley@kitia.ca 

ᐅᓛᔪᒃ ᐊᑭᓱᒃ – ᐊᖓᔪᖅᑳᖅ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ  
ᐃᖃᓗᐃᑦ, ᓄᓇᕗᑦ  
oakesuk@qia.ca 

 
ᓇᒃᓯᐅᔾᔭᐅᔪᖅ ᖃᕆᓴᐅᔭᒃᑯᑦ 
 
ᐱᔾᔪᑎᓕᒃ: ᖃᐅᔨᒃᑲᐃᓂᖅ ᐊᒻᒪ ᑐᑭᓯᓇᓱᐊᕐᓂᖅ ᐅᖃᐅᓯᑦᓴᖃᕐᕕᐅᒻᒪᖔᑦ ᑐᑦᓯᕌᖑᔪᖅ 

ᖃᐅᔨᓴᕐᑕᐅᑦᓴᐃᓐᓇᕆᐊᖃᓐᖏᓂᕐᒧᑦ ᐊᖏᕈᑎᑦᓴᖅ ᒪᓕᑦᑐᒍ ᐃᓚᖓ 12, ᐅᐃᒍᖓ 12-1(7) 
ᓄᓇᕗᑦ ᐊᖏᕈᑎᖓᓃᑦᑐᖅ ᐊᒻᒪ ᐃᓚᒃᑲᓐᓂᖓ 230-ᒦᑦᑐᖅ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ 
ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᖅ (NuPPAA) ᐊᖏᕈᑎ ᐊᑯᕐᖓᓂ ᐊᕙᑎᓕᕆᔨᒃᑯᑦ 
ᓯᓚᐅᓪᓗ ᐊᓯᔾᔨᕐᐸᓪᓕᐊᓂᖓᓄᑦ ᐱᓕᕆᔩᑦ ᑲᓇᑕᒥ-ᑲᓇᑕᒥ ᐆᒪᔪᓕᕆᔩᑦ ᐊᒻᒪ ᓄᓇᕗᑦ 
ᐊᕙᑎᓕᕆᔨᒃᑯᖏᑕ ᑲᑎᒪᔨᖏᑕ ᐊᑐᖅᑕᐅᒐᔭᕐᑐᑦ “ᖃᐅᔨᓴᕐᑎᒻᒪᕇᑦ ᐱᔪᓐᓇᐅᑎᖏᓐᓄᑦ” ᐊᒻᒪ 
“ᓴᐳᔾᔭᐅᓯᒪᔪᑦ ᓄᓇᓂᑦ ᐊᑐᐃᓐᓇᖃᕐᓂᖕᒧᑦ ᐱᔪᓐᓇᐅᑎᒃᑯᑦ” 

 
 

ᐃᓚᐅᖃᑕᐅᔪᓄᑦ: 
 
ᒪᓕᑦᑐᒍ ᐊᑐᐃᓐᓇᐅᑎᑕᐅᓂᖓ ᐃᓚᖓ 12, ᐅᐃᒍᖓ 12-1(7) ᐊᖏᕈᑎᖓᓂ ᓄᓇᕗᒥᐅᑦ ᐃᓄᐃᑦ ᐊᒻᒪ 
ᑯᐃᓐ ᑭᒡᒐᕐᑐᖅᑕᐅᓪᓗᓂ ᑲᓇᑕᒧᑦ (ᓄᓇᕗᑦ ᐊᖏᕈᑎᖓ), ᐊᒻᒪ ᐃᓚᒃᑲᓐᓂᖓᓃᑦᑐᖅ 230 ᓄᓇᕗᒻᒥ 
ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ, S.C. 2013, ᑎᑎᕋᖅᓯᒪᓂᖓ 14, 
ᐃᓚᒃᑲᓐᓂᖓᓃᑦᑐᖅ 2 (NuPPAA) ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕝᕙᓘᓐᓃᑦ ᑲᑎᒪᔩᑦ) 
ᐋᔩᖃᑎᖃᕐᓯᒪᒻᒪᑕ ᐊᕙᑎᓕᕆᔨᒃᑯᓐᓂᑦ ᓯᓚᐅᓪᓗ ᐊᓯᔾᔨᕐᐸᓪᓕᐊᓂᖓᓄᑦ ᐱᓕᕆᔩᑦ ᑲᓇᑕᒥ-ᑲᓇᑕᒥ 
ᐆᒪᔪᓕᕆᔩᑦ (ECCC-CWS) ᐋᖅᑭᑦᓱᐃᖁᓪᓗᒋᑦ ᓄᑖᒥᑦ ᖃᐅᔨᓴᕐᑕᐅᑦᓴᐃᓐᓇᕆᐊᖃᓐᖏᓂᕐᒧᑦ ᐊᖏᕈᒻᒥᑦ 
ᐊᑯᕐᖓᓂ ᐊᕙᑎᓕᕆᔨᒃᑯᑦ ᓯᓚᐅᓪᓗ ᐊᓯᔾᔨᕐᐸᓪᓕᐊᓂᖓᓄᑦ ᐱᓕᕆᔩᑦ ᑲᓇᑕᒥ-ᑲᓇᑕᒥ ᐆᒪᔪᓕᕆᔩᑦ ᐊᒻᒪ 
ᓄᓇᕗᑦ ᐊᕙᑎᓕᕆᔨᒃᑯᖏᑕ ᑲᑎᒪᔨᖏᑦ. ᑐᑦᓯᕌᖑᔪᖅ ᓄᑖᖅ ᖃᐅᔨᓴᕐᑕᐅᑦᓴᐃᓐᓇᕆᐊᖃᓐᖏᓂᕐᒧᑦ ᐊᖏᕈᑦ 
(ᐃᓚᓕᐅᔾᔭᐅᓯᒪᔪᖅ ᑖᒃᑯᓄᖓ) ᐊᑐᖅᑕᐅᒍᓐᓇᕐᑐᖅ ᐃᖅᑲᓇᐃᔮᑦᓴᓄᑦ ᐊᒡᒐᒧᑦ ᐅᕝᕙᓘᓐᓃᑦ 

ᐱᓕᕆᐊᑦᓴᖏᓄᑦ “ᖃᐅᔨᓴᕐᑎᒻᒪᕇᑦ ᐱᔪᓐᓇᐅᑎᖃᕆᐊᓖᑦ” ᐊᒻᒪ “ᓴᐳᔾᔭᐅᔪᑦ ᓄᓇᓂᑦ ᐊᑐᐃᓐᓇᖃᕐᓂᖕᒧᑦ 
ᐱᔪᓐᓇᐅᑎᖃᕆᐊᓕᓐᓄᑦ” ᑐᓂᔭᐅᕙᑦᑐᑦ ᐊᕙᑎᓕᕆᔨᒃᑯᑦ ᓯᓚᐅᓪᓗ ᐊᓯᔾᔨᕐᐸᓪᓕᐊᓂᖓᓄᑦ ᐱᓕᕆᔩᑦ 
ᑲᓇᑕᒥ-ᑲᓇᑕᒥ ᐆᒪᔪᓕᕆᔨᒃᑯᓄᑦ (ᑖᒃᑯᐊ ᐱᔭᑦᓴᑦ ᓇᓗᓇᐃᐅᕐᑕᐅᓯᒪᔪᑦ ᐊᒻᒪ ᑐᑭᓯᓇᕐᓯᑎᒋᐊᕐᑕᐅᓯᒪᓪᓗᑎᑦ 
ᑐᑦᓯᕌᖑᔪᒥ ᑎᑎᕋᕐᑕᐅᒋᐊᓐᖓᕐᑐᓂ ᖃᐅᔨᓴᕐᑕᐅᑦᓴᐃᓐᓇᕆᐊᖃᓐᖏᑦᑐᑦ ᐊᖏᕈᑎᑦᓴᖓᓂ ᑖᒃᑯᓄᖓ 
ᑎᑎᖅᑲᓄᑦ ᐃᓚᓕᐅᔾᔭᐅᓯᒪᔪᑦ) (ᓇᓗᓇᐃᕐᑕᐅᓯᒪᔪᖅ ᖃᐅᔨᓴᕐᑕᐅᑦᓴᐃᓐᓇᕆᐊᖃᓐᖏᑦᑐᑦ ᐊᖏᕈᑎᖓᑦ).  
 
ᑕᐃᒫᖕ ᓇᓗᓇᐃᕐᑕᐅᑦᓯᐊᒃᑲᓐᓂᕐᓯᒪᔪᑦ ᐅᓇᓃᑦᑐᑦ ᒪᓕᑦᑐᒋᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
ᓇᓗᓇᐃᕐᓯᓯᒪᔪᑦ ᑐᑦᓯᕋᐅᑦ ᖃᐅᔨᓴᕐᑕᐅᑦᓴᐃᓐᓇᕆᐊᖃᓐᖏᑦᑐᑦ ᐊᖏᕈᑎᖏᑦ ᒪᓕᑦᓯᐊᑐᐃᓐᓇᕐᑐᑦ ᒪᕐᕉᓐᓂᖕ 
ᐊᑐᖅᑕᐅᓕᕇᕐᑐᓐᓂᖕ ᖃᐅᔨᓴᕐᑕᐅᑦᓴᐃᓐᓇᕆᐊᖃᓐᖏᑦᑐᑦ ᐊᖏᕈᑎᖏᓐᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦᑕ ᐊᑐᐃᓐᓇᕆᔭᖏᓐᓂᑦ ᐅᑯᓄᖓ: 
 

 ᓄᓇᕗᑦ ᒐᕙᒪᖓᑦ – ᐊᕙᑎᓕᕆᔨᒃᑯᑦ ᐱᓕᕆᕝᕕᖓᒍᑦ ᐊᑐᖅᑕᐅᔪᓐᓇᕐᑐᑦ ᓇᓗᓇᐃᕐᑕᐅᓯᒪᔪᑦ 
ᐊᔪᓐᖏᑎᑕᐅᔪᑦ ᒪᓕᑦᑐᒍ ᐆᒪᔪᓕᕆᓂᖕᒧᑦ ᐱᖁᔭᖅ (ᓄᓇᕗᑦ), ᐊᒻᒪ  

 ᑲᓇᑕᐅᑉ ᒥᕐᖑᐃᓯᕐᕕᓕᕆᔨᖏᓐᓄᑦ ᓇᓗᓇᐃᕐᑕᐅᓯᒪᔪᓂᑦ ᖃᐅᔨᓴᕐᓂᐊᑐᑦ ᐊᒻᒪ ᓄᐊᑦᓯᓂᖕᒧᑦ 
ᐱᔪᓐᓇᐅᑎᒃᑯᑦ ᑲᓇᑕᐅᑉ ᒥᕐᖑᐃᓯᕐᕕᓕᕆᔨᖏᓐᓂᒃ. 

 
ᑐᑦᓯᕌᖑᔪᖅ ᖃᐅᔨᓴᑦᓴᐃᓐᓇᕆᐊᖃᓐᖏᓂᖕᒧᑦ ᐊᖏᕈᑦ ᐋᖅᑭᑦᓱᕐᑕᐅᓯᒪᔪᖅ ᒪᓕᑦᑐᒋᑦ, ᐊᒻᒪ 
ᐊᔾᔨᐸᓗᒋᓪᓗᓂᒋᑦ, ᖃᐅᔨᓴᑦᓴᐃᓐᓇᕆᐊᖃᓐᖏᑦᑐᑦ ᒪᓕᒐᖏᓐᓂᑦ ᐱᓐᖑᕐᑎᑕᐅᓯᒪᔪᓂᑦ ᒪᕐᕉᓐᓂ 
ᐊᖏᖃᑎᒌᒍᑏᓐᓂ, ᐃᓚᓕᐅᔾᔭᐅᓯᒪᓪᓗᑎᑦ ᓇᓗᓇᐃᕐᑕᐅᓯᒪᔪᑦ ᐆᒪᔪᖃᕐᕖᑦ ᐊᒻᒪ ᓴᐳᔾᔭᐅᔪᑦ ᓄᓇᑦ 
ᐊᒥᓱᐊᓗᖕᓂᑦ ᐱᖁᔭᖃᐅᓕᕇᕐᑐᓂᑦ. ᑕᐃᒪᐃᓐᓂᖓᓄᑦ, ᐊᕙᑎᓕᕆᔨᒃᑯᑦ ᓯᓚᐅᓪᓗ ᐊᓯᔾᔨᕐᐸᓪᓕᐊᓂᖓᓄᑦ 
ᐱᓕᕆᔩᑦ ᑲᓇᑕᒥ-ᑲᓇᑕᒥ ᐆᒪᔪᓕᕆᔩᑦ ᐊᒻᒪ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓱᒪᖃᓚᐅᕐᖓᑕ 
ᐊᑲᐅᓂᖅᓴᐅᒐᔭᕆᐊᖓ ᓄᑖᑦᓯᐊᒻᒪᕆᒻᒥᑦ ᖃᐅᔨᓴᕐᑕᐅᑦᓴᐃᓐᓇᕆᐊᖃᓐᖏᑦᑐᑦ ᐊᖏᕈᑎᑦᓴᖓᓂᑦ 
ᒪᓕᑦᑎᒌᑦᓯᐊᖁᓪᓗᒋᑦ ᓇᓕᒧᒌᖁᓪᓗᒋᓪᓗ ᐱᖁᔭᑦ ᐊᑐᖅᑕᐅᒋᐊᓖᑦ ᑕᒪᒃᑯᓄᖓ ᐊᑐᖅᑕᐅᕙᑦᑐᑦ. 
 
ᑕᐃᒫᖕ ᓇᓗᓇᐃᕐᓯᒪᒻᒪᑦ ᐃᓚᒃᑲᓐᓂᖓᓂ 230(1) ᐊᒻᒪ 230(2) ᐅᑯᓇᓂ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ 
ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA),1 ᑕᕝᕘᓇ ᑎᑎᖅᑲᑎᒍᑦ ᑲᑎᒪᔩᑦ ᑐᑦᓯᕌᖑᔪᒥᑦ 
ᖃᐅᔨᓴᕐᑕᐅᑦᓴᐃᓐᓇᕆᐊᖃᓐᖏᑦᑐᑦ ᐊᖏᕈᑎᖓᓂᑦ ᖃᐅᔨᒃᑲᐃᕗᑦ ᒥᓂᔅᑕᒧᑦ ᐊᒻᒪ ᑎᒃᑯᐊᕐᑕᐅᓯᒪᔪᑦ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ ᐊᒻᒪ ᑐᓐᖓᓱᑦᑎᑦᓯᕗᒍᑦ ᓂᓪᓕᕐᕕᖃᕈᒪᔪᓂᑦ ᑎᒥᐅᔪᓂᑦ ᐅᖃᐅᓯᑦᓴᖏᑦ 
ᖃᐅᔨᓴᕐᑕᐅᓴᐃᓇᕆᐊᖃᖏᑦᑐᑦ ᐊᖏᕈᑎᖓᑕ ᒥᑦᓵᓄᑦ ᖃᓄᖅ ᐃᓱᒪᒋᔭᐅᒻᒪᖔᑕ ᑐᓂᓯᖁᓪᓗᒋᑦ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐅᕝᕙᓘᓐᓃᑦ ᓯᕗᕐᖓᒍᑦ ᓯᑎᐱᕆ 6, 2024.  
 

ᖃᓄᐃᓕᐅᕐᓯᒪᒻᒪᖔᑦᑕ ᑕᒪᐃᓐᓄᑦ ᐱᓕᕆᔾᔪᓯᑎᒍᑦ ᐱᕙᓪᓕᐊᑎᑦᓯᓂᖕᒧᑦ   
ᐊᑐᓕᕐᑎᑦᓯᓂᖕᒥᓪᓗ ᖃᐅᔨᓴᕐᑕᐅᑦᓴᐃᓐᓇᕆᐊᖃᓐᖏᑦᑐᑦ ᐊᖏᕈᑎᖏᓐᓂᑦ 

 
ᒪᓕᑦᑐᒍ ᐃᓚᖓ 12, ᐅᐃᒍᖓ 12-1(7) ᓄᓇᕗᑦ ᐊᖏᕈᑎᖓᓂ ᐊᒻᒪ ᐃᓚᒃᑲᓐᓂᖓᓃᑦᑐᖅ 230 ᓄᓇᕗᒻᒥ 
ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA), ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦ ᐱᔪᓐᓇᐅᑎᖃᕐᖓᑕ ᐊᖏᖃᑎᒌᖃᑎᖃᖁᓪᓗᒋᑦ ᒐᕙᒪᒃᑯᑦ ᒥᓂᔅᑕᖏᓐᓂᑦ ᓇᓗᓇᐃᕐᓯᖃᑎᒋᓗᒋᑦ 

 
 
1 ᐅᐃᒍᖓ 3 − ᑐᑦᓯᕌᖑᔪᖅ ᐊᖏᕈᑎᑦᓴᖅ  

230 (1) ᐃᓯᓚᐅᙱᓐᓂᖓᓐᓂ ᐊᖏᕈᑕᐅᔪᒧᑦ ᐅᕘᓇ ᐅᐃᒍᖓ 7-ᒥ ᐊᑐᖅᑕᐅᔪᒃᓴᑦ 12-1-ᒥᑦ ᐊᖏᕈᑎᒧᑦ, ᑲᑎᒪᔩᑦ ᐅᖃᐅᔾᔨᔭᕆᐊᖃᖅᐳᑦ 
ᓇᓗᓇᐃᖅᑕᐅᓯᒪᔪᓂ ᐃᓄᖕᓄᑦ ᑲᑐᔾᔨᖃᑎᒌᖑᔪᒧᑦ ᐊᒻᒪᓗ ᓇᓕᐊᖕᓂᑐᐃᓐᓇᖅ ᒐᕙᒪᑐᖃᒃᑯᑦ ᒥᓂᔅᑕᖓᓄᑦ ᐅᕝᕙᓘᓐᓃᑦ ᓄᓇᕗᒻᒥ 
ᒥᓂᔅᑕᒧᑦ, ᐱᓕᕆᓂᐅᔪᖅ ᒪᓕᒡᓗᒍ, ᑎᑎᕋᕐᓂᒃᑯᑦ ᓇᓗᓇᐃᖅᓯᒪᓂᐅᔪᓄᑦ ᐱᓕᕆᓂᓪᓚᕆᐅᔪᓄᑦ ᐊᒻᒪᓗ ᖃᓄᐃᓕᐅᕐᓂᐅᔪᓄᑦ 
ᐅᖃᐅᓯᐅᓯᒪᔪᓄᑦ ᑐᒃᓯᕋᖅᑕᐅᔪᒥ ᐊᖏᕈᑎᒥᑦ. 

ᐅᖃᐅᓯᒃᓴᐃᑦ 
(2) ᐱᔪᖅ ᐅᖃᐅᔾᔨᓂᐅᔪᒥ ᐅᖃᐅᓯᐅᔪᒥ ᐃᓚᒃᑲᓐᓂᐊᒍᑦ (1)-ᒥ ᐃᒪᐃᑦᑐᓐᓇᖅᐳᑦ, ᐃᓗᐊᓂ ᐅᓪᓗᓂ 120-ᓂᑦ ᐱᓚᐅᖅᑎᓪᓗᒋᑦ 

ᐅᖃᐅᔾᔨᓂᐅᔪᒥ, ᑐᓂᓯᓗᑎᒃ ᑲᑎᒪᔨᓂᑦ ᐅᖃᐅᓯᒃᓴᓂ ᑎᑎᕋᕐᓂᒃᑯᑦ ᑐᒃᓯᕋᐅᑕᐅᔪᒧᑦ ᐊᖏᕈᑎᒥᑦ. 

ᑭᓱᒧᑦ ᐃᖅᑲᓇᐃᔮᑦᓴᓄᑦ ᐊᑐᕐᓂᐊᕐᒪᖔᑕ ᐅᕝᕙᓘᓐᓃᑦ ᐱᓕᕆᐊᑦᓴᖏᓐᓄᑦ ᑐᑦᓯᕋᐅᑎᓕᐅᕐᑐᖃᕐᐸᑦ 
ᖃᐅᔨᓴᕈᒪᔪᓂᑦ ᑕᕝᕙᑦᓴᐅᑎᒋ ᖃᐅᔨᓴᕐᑕᐅᒋᐊᖃᓲᖑᒻᒪᑕ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ, 
ᑭᓯᐊᓂᓕ ᐱᖁᔭᓕᕆᓂᖕᒧᑦ ᐊᔪᓐᖏᓂᓖᑦ ᑐᑦᓯᕋᕐᓯᒪᒻᒪᑕ2 ᖃᐅᔨᓴᕐᑕᐅᑦᓴᐃᓐᓇᕆᐊᖃᖁᔨᒐᑎᖕ 
ᑐᑦᓯᕋᐅᑎᖏᓐᓂᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓄᑦ. ᐱᖁᔭᓕᕆᓂᖕᒧᑦ ᐊᔪᓐᖏᓂᖃᕐᑐᒥᑦ 
ᑐᑦᓯᕋᕐᑐᖃᕐᐸᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᑕᐃᒫᖕ ᖃᐅᔨᓴᕐᑕᐅᑦᓴᐃᓐᓇᕆᐊᖃᓐᖏᓂᖕᒧᑦ 
ᐊᖏᕈᑎᑖᕈᒪᓗᓂ, ᐅᑯᐊ ᐊᑐᐊᖅᑕᐅᒋᐊᓖᑦ ᑲᑎᒪᔨᓄᑦ ᐊᒻᒪ ᐱᖁᔭᓕᕆᓂᖕᒧᑦ ᐊᔪᓐᖏᓂᓕᒃ 
ᐋᔩᖃᑎᒌᓐᓂᒃᑯᑦ ᐋᖅᑮᖃᑎᒌᑦᑐᓐᓇᕐᑐᑦ ᖃᐅᔨᓴᕐᑕᐅᑦᓴᐃᓐᓇᕆᐊᖃᓐᖏᑦᑐᑦ ᐊᖏᕈᑎᑦᓴᖓᓂᑦ. 
 

1. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᒻᒪ ᐱᖁᔭᓕᕆᓂᖕᒧᑦ ᐊᔪᓐᖏᑎᑕᐅᔪᑦ ᐋᖅᑮᒋᐊᓖᑦ 
ᑎᑎᕋᕐᓯᒪᔪᓂᑦ ᑕᒪᐃᓐᓂᓕᒫᑦᓯᐊᖅ ᖃᓄᐃᓕᐅᕈᓯᒋᓂᐊᕐᑕᖏᓐᓂᑦ ᐱᓕᕆᐊᑦᓴᖏᓂᓪᓗ ᒐᕙᒪᑎᒍᑦ 
ᐃᓕᑕᕆᔭᐅᓯᒪᔪᑦ ᓚᐃᓴᖃᕆᐊᓖᑦ, ᐱᔪᓐᓇᐅᑎᖃᕆᐊᓖᑦ ᐊᖏᖅᑕᐅᖅᑳᕆᐊᓖᓪᓗᓐᓃᑦ 
(ᐆᑦᑑᑎᒋᓗᒋᑦ ᐊᔪᓐᖏᔾᔪᑏᑦ) ᐊᒻᒪ ᖃᐅᔨᓴᕐᑕᐅᑦᓴᐃᓐᓇᕆᐊᖃᓕᕐᐸᑦᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᓐᓄᑦ ᒪᓕᑦᑐᒍ ᓄᓇᕗᑦ ᐊᖏᕈᑎᖓ, ᐊᒻᒪ ᐃᓚᖓ 3 ᒦᑦᑐᖅ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ 
ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA) ᒪᓕᒐᖓᑎᒍᑦ ᐱᖃᓯᐅᑎᓗᒋᑦ 
ᓇᓗᓇᐃᕐᓯᔾᔪᑏᑦ ᑐᑭᓕᐅᕐᑕᐅᓯᒪᔪᓪᓘᓐᓃᑦ ᐃᖅᑲᓇᐃᔮᑦᓴᖏᑦ ᐱᓕᕆᐊᑦᓴᖏᓪᓘᓐᓃᑦ 
ᖃᐅᔨᓴᕐᑕᐅᑦᓴᐃᓐᓇᕆᐊᑐᓐᖏᑦᑐᑦ (ᐱᖃᓯᐅᔾᔭᐅᓯᒪᓐᖏᑦᑐᑦ ᑎᑎᕋᕐᓯᒪᓂᖏᑦ).  
 

2. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᕿᒥᕐᕈᕙᑦᑐᑦ ᑎᑎᕋᕐᑕᐅᒋᓐᖓᕐᑐᓂᑦ ᐱᖃᓯᐅᔾᔭᐅᓯᒪᓐᖏᑦᑐᑦ 
ᑎᑎᕋᕐᓯᒪᓂᖏᓐᓂᑦ, ᐊᒻᒪ ᑲᑎᒪᔩᑦ ᓇᓗᓇᐃᕐᓯᑉᐸᑕ ᒪᓕᑦᓯᐊᕆᐊᖏᑦ ᑲᑎᒪᔩᑦ ᑐᕌᒐᖏᓐᓂᑦ ᒪᓕᑦᑐᒍ 
ᓄᓇᕗᑦ ᐊᖏᕈᑎᖓ ᓇᓗᓇᐃᕐᓯᒪᔪᑦ ᐃᖅᑲᓇᐃᔮᑦᓴᖏᑦ ᐱᓕᕆᐊᑦᓴᖏᓪᓘᓐᓃᑦ ᐃᓚᓕᐅᔾᔭᐅᓯᒪᔪᑦ 
ᑎᑎᕋᕐᑕᐅᒋᐊᓐᖓᕐᑐᓂ ᐱᖃᓯᐅᔾᔭᐅᒋᐊᑐᓐᖏᑦᑐᑦ ᑎᑎᕋᕐᓯᒪᓂᖏᓐᓂ 
ᖃᐅᔨᓴᕐᑕᐅᑦᓴᐃᓐᓇᕆᐊᑐᓐᖏᑦᑐᑦ ᑲᑎᒪᔨᓄᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᒻᒪ 
ᐱᖁᔭᓕᕆᓂᖕᒧᑦ ᐊᔪᓐᖏᑎᑕᐅᔪᑦ ᐋᖅᑮᒋᐊᓖᑦ ᐅᖃᐅᓯᐅᓂᐊᕐᑐᑦ ᑎᑎᖅᑲᕐᑕᖏᓐᓂᑦ ᖃᓄᐃᒻᒪᑦ 
ᖃᐅᔨᓴᕐᑕᐅᑦᓴᐃᓐᓇᕆᐊᖃᓐᖏᓂᖕᒧᑦ ᐊᖏᕈᑎᑖᕐᑐᑦᓴᐅᒻᒪᖔᑕ ᑕᐃᒫᓪᓗ 
ᑐᑭᑖᕐᓯᒪᓗᑎᑦ/ᓇᓗᓇᐃᕐᓯᒪᓗᒋᓪᓗ ᖃᓄᐃᑦᑐᑦ ᐃᖅᑲᓇᐃᔮᑦᓴᑦ ᐱᓕᕆᐊᑦᓴᓪᓘᓐᓃᑦ 
ᖃᐅᔨᓴᕐᑕᐅᒋᐊᑐᓐᖏᒻᒪᖔᑕ ᐊᒻᒪ ᒪᓕᒐᕆᓂᐊᕐᑕᖏᑕ ᓇᓗᓇᐃᕐᓯᒪᓂᖏᑦ ᑕᒪᒃᑯᓄᖓ 
ᐱᖃᑕᐅᑦᓴᐃᓐᓇᕆᐊᖃᓐᖏᑦᑐᓄᑦ ᓇᓗᓇᐃᕐᑐᖅᓯᒪᓗᒋᑦ, ᐱᖃᓯᐅᑎᓗᒋᑦ 
ᐅᓂᒃᑳᓕᐅᑦᓴᐃᓐᓇᕆᐊᖃᕐᓂᖅ ᐊᒻᒪ ᐱᖁᔭᓕᕆᓂᖕᒧᑦ ᐊᔪᓐᖏᑎᑕᐅᔪᑦ ᐅᕝᕙᓘᓐᓃᑦ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓄᖅᑲᕐᑎᑦᓯᔪᓐᓇᕐᑐᑦ ᖃᐅᔨᓴᕐᑕᐅᑦᓴᐃᓐᓇᕆᐊᖃᓐᖏᑦᑐᑦ 
ᐊᖏᕈᑎᖏᓐᓂᑦ, ᐊᓯᖏᓂᓪᓗ. 
 

3. ᑎᑎᕋᕐᑕᐅᒋᐊᓐᖓᕐᑐᑦ ᖃᐅᔨᓴᕐᑕᐅᑦᓴᐃᓐᓇᕆᐊᖃᓐᖏᓂᖕᒧᑦ ᐊᖏᕈᑏᑦ ᐋᖅᑭᑦᓱᕐᑕᐅᓗᑎᑦ, 
ᑎᑎᖅᑲᒃᑯᑦ ᖃᐅᔨᒃᑲᐃᓗᑎᑦ ᑎᑎᕋᕐᑕᐅᒋᐊᓐᖓᕐᑐᑦ ᐊᖏᕈᑎᖏᓐᓂᑦ ᑐᓂᔭᐅᖃᑦᑕᕐᑐᑦ 
ᑎᒃᑯᐊᕐᑕᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐊᒻᒪ ᒐᕙᒪᑐᖃᒃᑯᑦ ᐅᑭᐅᖅᑕᖅᑑᓪᓗ ᒐᕙᒪᖏᑕ 
ᒥᓂᔅᑕᖏᓐᓄᑦ ᑐᕌᕐᕕᐅᒋᐊᓕᓐᓄᑦ (ᑕᐃᒪᐃᑦᑕᕆᐊᖃᕐᓂᖏᓐᓄᑦ ᒪᓕᑦᑐᒍ 
ᐃᓚᒃᑲᓐᓂᖓᓃᑦᑐᖅ 230(1) ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ 
ᒪᓕᒐᕐᒥᑦ) ᐊᒻᒪ ᐅᖃᐅᓯᑦᓴᖃᕐᕕᐅᒻᒪᖔᑕ ᖃᐅᔨᓴᕐᑕᐅᑦᓴᐃᓐᓇᕆᐊᖃᓐᖏᓂᖕᒧᑦ ᐊᖏᕈᑏᑦ 
ᐱᕕᖃᕐᑎᑕᐅᓂᐊᕐᑐᑦ ᐅᓪᓗᓂᑦ 120-ᓂᑦ (ᑕᐃᒪᐃᑦᑕᕆᐊᖃᕐᓂᖏᑦ ᒪᓕᑦᑐᒍ 
ᐃᓚᒃᑲᓐᓂᖓᓃᑦᑐᖅ 230(2) ᐅᑯᓇᓂ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ 
ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ). 

 
 
2 ᒪᓕᑦᑐᒍ ᐃᓚᒃᑲᓐᓂᖓᓃᑦᑐᖅ 2(1) ᐱᖁᔭᓕᕆᓂᖕᒧᑦ ᐊᔪᓐᖏᓂᖃᕐᑐᖅ ᓇᓗᓇᐃᕐᑕᐅᓯᒪᔪᖅ ᐃᒫᖕ… ᐱᓕᕆᕝᕕᒃ ᐅᕝᕙᓘᓐᓃᑦ 

ᑎᒥᐅᔪᖅ ᒐᕙᒪᒃᑯᓐᓄᑦ, ᓄᓇᓖᑦ ᒐᕙᒪᖓᑦ ᐅᕝᕙᓘᓐᓃᑦ ᑭᒃᑯᑐᐃᓐᓇᑦ ᒐᕙᒪᖓᑕ ᑎᒥᖁᑖ ᐊᔪᓐᖏᑎᑕᐅᔪᑦ 
ᓚᐃᓴᓐᓯᑖᕐᑎᑦᓯᓂᖕᒥᑦ, ᐱᔪᓐᓇᐅᑎᑖᕐᑎᑦᓯᓂᖕᒥᑦ ᐅᕝᕙᓘᓐᓃᑦ ᐊᓯᖏᑦ ᐊᔪᓐᖏᑎᑕᐅᔪᑦ ᐅᕝᕙᓘᓐᓃᑦ ᐱᖁᔭᖏᑎᒎᕐᑐᑦ 
ᑲᓇᑕᐅᑉ ᒐᕙᒪᒃᑯᖏᑕ ᐅᕝᕙᓘᓐᓃᑦ ᐅᑭᐅᖅᑕᖅᑑᑉ ᐊᒡᒍᕐᓯᒪᓂᖏᑕ ᒪᓕᒐᖏᑎᒍᑦ ᐱᓕᕆᐊᑦᓴᓂᑦ ᑲᔪᓯᑎᑦᓯᒍᓐᓇᕐᑎᑕᐅᔪᑦ. 

4. ᐅᑲᐅᓯᑦᓴᓕᓐᓂᑦ ᑐᓴᓚᐅᕐᓗᑎᑦ ᑎᒥᐅᔪᓂᑦ ᓂᓪᓕᐅᑎᖃᕈᒪᔪᓂᑦ ᐊᒻᒪ ᐃᓱᒪᖅᓴᖅᓯᐅᕈᑕᐅᓚᐅᕐᓗᑎᑦ 

ᑲᑎᒪᔨᓄᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓱᒪᖅᓴᖅᓯᐅᕐᓂᐊᕐᑐᑦ ᓈᒻᒪᒃᑲᓗᐊᕐᒪᖔᑦ 
ᑲᑎᒪᔩᑦ ᐱᖃᓯᐅᔾᔭᐅᒋᐊᑐᓐᖏᓂᖏᓐᓂᑦ ᐃᖅᑲᓇᐃᔮᑦᓴᖏᑦ ᐱᓕᕆᐊᑦᓴᖏᓪᓘᓐᓃᑦ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᖃᐅᔨᓴᕐᐸᑦᑕᖏᓐᓂᑦ ᒪᓕᑦᑐᒍ ᐅᐃᒍᖓ 12-1(7) ᓄᓇᕗᑦ 
ᐊᖏᕈᑎᖓᓂ.  
 

5. ᑲᑎᒪᔩᑦ ᐊᒻᒪ ᐱᖁᔭᓕᕆᓂᖕᒧᑦ ᐊᔪᓐᖏᓂᖃᕐᑐᑦ ᓇᓗᓇᐃᕐᓯᑉᐸᑕ 
ᖃᐅᔨᓴᕐᑕᐅᑦᓴᐃᓐᓇᕆᐊᖃᖏᓂᖕᒧᑦ ᐊᖏᕈᑦ ᑲᔪᓯᒍᓐᓇᕆᐊᖓ ᓈᒻᒪᒋᔭᐅᑉᐸᑦ, ᑲᑎᒪᔩᑦ 
ᑲᑐᔾᔨᖃᑎᖃᕐᓗᑎᑦ ᐱᖁᔭᓕᕆᓂᖕᒧᑦ ᐊᔪᓐᖏᓐᓂᓕᓐᓂᑦ ᐱᔭᕇᕐᓯᒐᔭᕐᑐᑦ 
ᖃᐅᔨᓴᕐᑕᐅᑦᓴᐃᓐᓇᕆᐊᖃᓐᖏᓂᖕᒧᑦ ᐊᖏᕈᒻᒥᑦ. 
 

6. ᑭᖑᓪᓕᕐᐹᖅᓯᐅᑏᑦ ᐱᔭᕇᕐᑕᐅᑉᐸᑕ ᖃᐅᔨᓴᕐᑕᐅᑦᓴᐃᓐᓇᕆᐊᖃᓐᖏᓂᖕᒧᑦ ᐊᖏᕈᑏᑦ 
ᑲᔪᓯᑎᑕᐅᒐᔭᕐᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪ ᑲᒪᒋᔭᖃᕐᑐᒧᑦ ᒐᕙᒪᑐᖃᒃᑯᑦ 
ᐅᑭᐅᖅᑕᖅᑑᓪᓗ ᒐᕙᒪᖏᑕ ᒥᓂᔅᑕᖓᓄᑦ ᒪᓕᑦᑐᒍ ᐅᐃᒍᖓ 12-1(7) ᓄᓇᕗᑦ ᐊᖏᕈᑎᖓᑕ.  
 

7. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᕐᓯᒪᔪᑎᒍᑦ ᖃᐅᔨᒃᑲᐃᒋᐊᓖᑦ 
ᖃᐅᔨᓴᕐᑕᐅᑦᓴᐃᓐᓇᕆᐊᖃᓐᖏᓂᖕᒧᑦ ᐊᖏᕈᒻᒥᑦ ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, 
ᐊᒻᒪ ᒐᕙᒪᑐᖃᒃᑯᑦ ᐅᑭᐅᖅᑕᖅᑑᓪᓗ ᒐᕙᒪᖏᑕ ᒥᓂᔅᑕᖏᓐᓄᑦ ᑐᕌᕐᕕᐅᒋᐊᓕᓐᓄᑦ 
(ᑕᐃᒪᐃᑦᑕᕆᐊᖃᕐᓂᖏᓐᓄᑦ ᒪᓕᑦᑐᒍ ᐃᓚᖓ 230(3) ᐅᑯᓇᓂ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ 
ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ). 
 

8. ᐱᑎᑕᐅᑐᐊᕈᑎᖕ ᖃᐅᔨᒃᑲᐅᑎᓂᑦ ᖃᐅᔨᓴᕐᑕᐅᑦᓴᐃᓐᓇᕆᐊᖃᓐᖏᓂᖕᒧᑦ ᐊᖏᕈᑦ 
ᐊᑐᓕᕐᑎᑕᐅᓚᐅᖏᓂᖓᓂ, ᒐᕙᒪᑐᖃᒃᑯᑦ ᒥᓂᔅᑕᖓᑦ ᑲᒪᒋᔭᖃᕐᑐᖅ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ 
ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄ ᒪᓕᒐᖓᓂ (NuPPAA) ᐋᖅᑭᒋᐊᕆᑦᓴᐃᓐᓇᕆᐊᓖᑦ 
ᐅᐃᒍᖏᓐᓂᑦ 3 ᐅᑯᓇᓂ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ 
ᒪᓕᒐᕐᒥᑦ (NuPPAA) ᓇᓗᓇᐃᕐᑐᖅᓯᒪᓗᒋᑦ ᑭᓱᓕᕆᓂᐊᕐᒪᖔᑕ ᐃᖅᑲᓇᐃᔮᖏᓐᓂ 
ᐱᓕᕆᐊᑦᓴᖏᓂᓪᓘᓐᓃᑦ ᖃᐅᔨᓴᕐᑕᐅᒋᐊᑐᓐᖏᑦᑐᓂᑦ ᒪᓕᑦᑐᒋᑦ ᒪᓕᑦᑕᐅᖁᔭᐅᔪᑦ ᐊᑐᐊᕆᐊᓖᑦ 
ᖃᐅᔨᓴᕐᑕᐅᑦᓴᐃᓐᓇᕆᐊᖃᓐᖏᓂᖕᒧᑦ ᐊᖏᕈᒻᒦᑦᑐᑦ. 

 
9. ᖃᐅᔨᓴᕐᑕᐅᑦᓴᐃᓐᓇᕆᐊᖃᓐᖏᓂᖕᒧᑦ ᐊᖏᕈᑦ ᐊᑐᓕᕐᑎᑕᐅᑉᐸᑦ, ᐱᓕᕆᐊᑦᓴᓄᑦ ᑐᑦᓯᕋᐅᑏᑦ 

ᓄᓇᕗᒥ ᐸᕐᓇᐃᔩᑦ ᑲᒥᓴᖓᓄᑦ ᐊᒻᒪ ᒪᓕᑦᓯᐊᕐᓯᒪᑉᐸᑕ ᐱᖃᓯᐅᔾᔭᐅᒋᐊᑐᓐᖏᑦᑐᑦ ᐃᖅᑲᓇᐃᔮᑦᓴᖏᑦ 
ᐱᓕᕆᐊᑦᓴᖏᓪᓘᓐᓃᑦ ᐃᓗᐊᓃᑦᑐᑦ ᖃᐅᔨᓴᕐᑕᐅᑦᓴᐃᓐᓇᕆᐊᖃᓐᖏᓂᖕᒧᑦ ᐊᖏᕈᒥ 
ᑐᓂᔭᐅᒋᐊᑐᒍᓐᓃᕋᔭᕐᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᖃᐅᔨᓴᕐᑕᐅᒋᐊᖃᕐᐸᑦᑑᒐᓗᐊᑦ 
ᑭᓯᐊᓂ ᓄᓇᕗᒥ ᐸᕐᓇᐃᔩᑦ ᑲᒥᓴᖓᑦ ᐃᓱᒫᓘᑎᖃᕐᐸᑕ ᐱᔾᔪᑎᒋᓪᓗᒋᑦ ᑲᑎᓐᖓᔪᑦ ᐊᕙᑎᑦᑎᓃᑐᓕᒫᑦ 
ᐊᐅᓚᓂᖏᑦ ᐊᒻᒪ ᐃᓄᓕᕆᓂᖕᒧᑦ ᑮᓇᐅᔭᑎᒍᓪᓗ ᒪᑭᒪᔾᔪᑎᓂᑦ ᓱᕐᕋᐃᓂᐅᓴᑉᐸᑕ ᐱᓕᕆᐊᑦᓴᖓᓄᑦ 
ᑐᑦᓯᕋᐅᑦ ᐱᔾᔪᑎᒋᓪᓗᒍ. 

 
ᐋᖅᑭᑦᓱᕐᑕᐅᓂᖓ ᑎᑎᕋᕐᑕᐅᒋᐊᓐᖓᕐᑐᑦ ᖃᐅᔨᓴᕐᑕᐅᑦᓴᐃᓐᓇᕆᐊᖃᓐᖏᓂᖕᒧᑦ ᐊᖏᕈᑦ ᑐᑦᓯᕌᖑᔪᖅ 
ᐊᕙᑎᓕᕆᔨᒃᑯᑦ ᓯᓚᐅᓪᓗ ᐊᓯᔾᔨᕐᐸᓪᓕᐊᓂᖓᓄᑦ ᐱᓕᕆᔨᖏᓐᓄᑦ ᑲᓇᑕᒥ-ᑲᓇᑕᒥ ᐆᒪᔪᓕᕆᔨᒃᑯᓄᑦ 

 
ᑖᓐᓇᓕ ᑐᑦᓯᕌᖑᔪᖅ ᖃᐅᔨᓴᕐᑕᐅᑦᓴᐃᓐᓇᕆᐊᖃᖏᓂᖕᒧᑦ ᐊᖏᕈᑎᐅᔪᒪᔪᖅ, ᖃᐅᔨᓇᓱᐊᓕᕐᐸᑕ 
ᐃᖅᑲᓇᐃᔮᑦᓴᑦ ᐱᓕᕆᐊᑦᓴᓪᓘᓐᓃᑦ ᑐᑦᓯᕌᖑᓯᒪᔪᑦ ᐊᕙᑎᓕᕆᔨᒃᑯᑦ ᓯᓚᐅᓪᓗ ᐊᓯᔾᔨᕐᐸᓪᓕᐊᓂᖓᓄᑦ 
ᐱᓕᕆᔩᑦ ᑲᓇᑕᒥ-ᑲᓇᑕᒥ ᐆᒪᔪᓕᕆᔨᒃᑯᓄᑦ ᓱᖕᒪᑦ ᖃᐅᔨᓴᕐᑕᐅᑦᓴᐃᓐᓇᕆᐊᖃᓐᖏᒻᒪᖔᑕ, ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᕐᓯᓚᐅᕐᑐᑦ ᑐᑦᓯᕋᐅᑎᖓ ᐃᖅᑲᓇᐃᔮᑦᓴᖏᓐᓄᑦ ᐱᓕᕆᐊᑦᓴᖏᓐᓄᓪᓗ 
ᐃᒪᐃᓐᓂᐊᖏᑐᐊᖅᐸᑕ: 

1. ᓄᓇᒥᑦ ᐊᓰᓐᓇᓖᓂᐊᓐᖏᑐᐊᖅᐸᑕ ᓱᓐᓂᕐᓯᒪᓐᖏᑦᑐᒥᑦ ᐊᒻᒪ ᓄᓇᓕᕆᓂᐊᕐᐸᑕ 
ᒪᓕᑦᓯᐊᕆᐊᓖᑦ ᓈᒻᒪᒋᔭᐅᓗᑎᑦ ᖁᑦᓯᓐᓂᓕᒃ Bᒥ ᓄᓇᒥᖕ ᐊᑐᕈᓐᓇᕐᓂᖕᒧᑦ ᐱᔪᓐᓇᐅᒻᒦᑦᑐᓂᑦ. 

2. ᓄᓇᒥᑦ ᐊᓰᓐᓇᓖᓂᐊᓐᖏᑐᐊᖅᐸᑕ ᓱᓐᓂᕐᓯᒪᓐᖏᑦᑐᒥᑦ ᑕᐃᒫᖕ ᓄᓇᖓ 
ᓴᓗᒻᒪᕐᑕᐅᔪᓐᓇᐃᓕᑉᐸᑦ ᐊᒻᒪ ᑕᐃᒪᐃᓐᓂᕆᓚᐅᕐᑕᖓᓄᑦ ᐅᑎᖅᑎᑕᑦᓴᐅᔪᓐᓃᕐᓗᓂ ᐅᕝᕙᓘᓐᓃᑦ 
ᐊᐅᓚᓂᑐᖃᕆᓚᐅᕐᑕᖓᓄᑦ.  

3. ᐃᒥᖅᑐᓂᐊᖏᑉᐸᑦ ᐊᖏᔪᒥᑦ ᑭᒃᑯᑐᐃᓐᓇᕐᓂᑦ ᑲᑎᒪᕕᔾᔪᐊᕈᑕᐅᒋᐊᖃᓕᕐᓗᓂ ᒪᓕᑦᑐᒍ 
ᐃᓚᖓ 13, ᐃᓚᒃᑲᓂᖓ 13.7.3 ᓄᓇᕗᑦ ᐊᖏᕈᑎᖓᓂ.  

4. ᑐᖅᑯᐃᓂᐊᓐᖏᑐᐊᕐᐸᑕ ᐊᑦᑕᓇᕐᑐᓂᑦ ᑐᖅᑯᐃᕕᓕᕐᓯᒪᓗᑎᑦ, ᐊᖏᔪᒥᑦ ᐅᖅᓱᐊᓗᖕᒥᑦ 
ᑐᖅᑯᐃᓂᐊᓐᖏᑐᐊᖅᐸᑕ, ᐆᒻᒪᖁᑎᓕᐅᕐᓂᐊᖏᑉᐸᑕ ᓄᖑᔪᐃᑦᑐᒥᑦ ᐊᐅᓚᔾᔪᑎᓕᓐᓂᑦ, 
ᐅᕝᕙᓘᓐᓃᑦ ᑰᒻᒥᑦ ᓯᒥᑦᑐᐃᓯᒪᓂᒃᑯᑦ ᐆᒻᒪᖁᑎᓂᑦ ᐊᓯᖏᓂᓪᓘᓐᓃᑦ ᓴᓇᕐᔪᐊᕆᐊᓕᓐᓂᑦ.  

5. ᐊᑐᕐᓂᐊᖏᑐᐊᖅᐸᑕ ᓱᕈᔪᓐᓂᑦ ᓄᓇᐅᑉ ᖄᖓᓄᑦ ᐃᑭᐊᖓᓄᓪᓘᓐᓃᑦ ᐃᒥᕐᒧᑦ ᑭᓂᕆᓂᐅᓴᔪᓂᑦ.  

6. ᓄᓇᖓᓃᓐᓂᐊᖏᑐᐊᖅᐸᑕ ᐃᓕᖅᑯᓯᑐᖃᒃᑯᑦ ᓯᕗᓕᑦᑎᓐᓃᓐᖔᕐᑐᓪᓗ ᓄᓇᖏᓐᓂ.  

7. ᐊᕝᕕᐊᕐᓂᐊᖏᑐᐊᖅᐸᑕ ᐃᓄᐃᑦ ᐆᒪᔪᕋᓱᕝᕕᖏᓐᓂ, ᐱᖃᓯᐅᑎᓗᒋᑦ ᐃᓪᓕᓃᑦ ᐊᖅᑯᑎᖏᑦ 
ᐅᕝᕙᓘᓐᓃᑦ ᐱᐅᓯᑐᖃᒃᑯᑦ ᐊᐅᓪᓛᕐᕕᐅᓯᒪᕙᑦᑐᓂᑦ.  

8. ᐊᑲᐅᒍᓐᓃᕈᑕᐅᓂᐊᖏᑐᐊᖅᐸᑕ ᐃᓅᖃᑎᒌᓄᑦ ᑮᓇᐅᔭᑎᒍᓪᓗ ᒪᑭᒪᓇᓱᐊᕈᑎᓄᑦ 
ᐅᑭᐅᖅᑕᖅᑐᒥᐅᓄᑦ, ᐱᖃᓯᐅᑎᓪᓗᒍ ᐃᓄᐃᑦ ᓄᑦᑕᕐᕕᖏᑦ. 

9. ᐊᑐᕐᓂᐊᖏᑐᐊᖅᐸᑕ ᐊᐅᓚᔪᓇᐅᑎᓂᑦ ᓄᑖᓂᑦ ᖃᐅᔨᒪᔭᐅᓐᖏᑦᑐᓂᑦ ᑭᓱᒨᒻᒪᖔᑕ. 

10. ᐃᓱᒫᓗᓇᕐᓯᓂᐊᓐᖏᑐᐊᖅᐸᑦ ᑭᒃᑯᑐᐃᓐᓇᕐᓄᑦ ᖁᐊᖅᓵᓇᕐᓗᓂ. 

11. ᐃᓅᒻ ᑎᒥᖓᓄᑦ ᖃᓄᐃᓕᑳᓪᓚᒍᑕᐅᓂᐊᓐᖏᑐᐊᖅᐸᑦ. 

12. ᑕᐃᒫᖕ ᐃᖅᑲᓇᐃᔮᖏᑦ ᐱᓕᕆᐊᖏᓪᓘᓐᓃᑦ ᓇᓗᓇᓐᖏᑦᓯᐊᕐᐸᑕ ᑭᓯᐊᓂ ᐊᒻᒪ ᐊᑲᐅᓐᖏᑦᑐᒧᑦ 
ᓱᕐᕋᐃᓂᐅᓴᓐᖏᑉᐸᑕ ᐅᔾᔨᕐᓇᓗᐊᓐᖏᑦᑐᓂᑦ ᑲᑎᑉᐸᓪᓕᐊᓐᖏᓗᑎᓪᓗ ᓱᕈᕐᓇᕐᑐᑦ. 

 
ᓱᓕᒃᑲᓐᓂᖅ, ᑕᑉᐹᓂ ᐅᖃᐅᓯᐅᖅᑲᐅᔪᖅ, ᑲᑎᒪᔩᑦ ᓇᓗᓇᐃᕐᓯᓪᓗᑎᑦ ᑐᑦᓯᕌᖑᔪᖅ 
ᖃᐅᔨᓴᕐᑕᐅᑦᓴᐃᓐᓇᕆᐊᖃᓐᖏᓐᓂᖕᒧᑦ ᐊᖏᕈᒻᒥᑦ ᒪᓕᑦᓯᐊᕆᐊᓕᒃ ᐱᔪᓐᓇᐅᑎᓂᑦ ᐱᓕᕆᐊᑦᓴᓂᓪᓗ ᒫᓐᓇ 
ᖃᐅᔨᓴᕐᑕᐅᒋᐊᑐᓐᖏᑦᑐᓂᑦ ᐊᐅᓚᑕᐅᔪᓂᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪ ᑲᓇᑕᐅᑉ 
ᒥᕐᖑᐃᓯᕐᕕᓕᕆᔨᖏᓐᓄᑦ. ᑐᑦᓯᕌᖑᔪᖅ ᖃᐅᔨᓴᕐᑕᐅᑦᓴᐃᓐᓇᕆᐊᖃᓐᖏᓐᓂᖕᒧᑦ ᐊᖏᕈᑦ ᐃᓗᓕᖃᐅᑐᐊᖅᐸᑦ 
ᐊᔾᔨᐸᓗᖏᓐᓂᑦ ᒪᓕᒋᐊᓖᑦ ᐊᑐᐊᕆᐊᓖᓪᓗ ᐊᑐᓕᕐᑎᑕᐅᓯᒪᔪᑦ ᒫᓐᓇ ᐊᑐᖅᑕᐅᕙᑦᑐᑦ 
ᖃᐅᔨᓴᕐᑕᐅᑦᓴᐃᓐᓇᕆᐊᖃᓐᖏᓂᖕᒧᑦ ᐊᖏᕈᑎᖏᓐᓂ ᓄᓇᕗᑦ ᒐᕙᒪᒃᑯᖏᓂ − ᐊᕙᑎᓕᕆᔨᒃᑯᓂ, ᐊᒻᒪ 
ᑐᑦᓯᕌᖑᔪᖅ ᖃᐅᔨᓴᕐᑕᐅᑦᓴᐃᓐᓇᕆᐊᖃᓐᖏᓐᓂᖕᒧᑦ ᐊᖏᕈᑦ ᐊᑐᕋᔭᕐᐸᑦ ᐊᔾᔨᐸᓗᖏᓐᓂᑦ ᐃᖅᑲᓇᐃᔮᑦᓴᑦ 
ᐱᓕᕆᐊᑦᓴᓪᓗ ᐃᑲᔪᖅᑐᐃᓂᐊᑐᐊᖅᐸᑕ ᐆᒪᔪᕐᓂᑦ ᖃᐅᔨᓴᕐᑕᐅᖏᓐᓇᕐᑐᓂᑦ. 
ᖃᐅᔨᓴᕐᑕᐅᑦᓴᐃᓐᓇᕆᐊᖃᓐᖏᓐᓂᖕᒧᑦ ᐊᖏᕈᑦ ᐃᓕᑕᕐᓯᓯᒪᑐᐊᕐᐸᑦ ᐊᕙᑎᓕᕆᔨᒃᑯᑦ ᓯᓚᐅᓪᓗ 
ᐊᓯᔾᔨᕐᐸᓪᓕᐊᓂᖓᓄᑦ ᐱᓕᕆᔩᑦ ᑲᓇᑕᒥ-ᑲᓇᑕᒥ ᐆᒪᔪᓕᕆᔨᒃᑯᓄᑦ ᐱᖃᕇᑐᐊᖅᐸᑕ ᕿᒥᕐᕈᒍᑎᓂᑦ ᐊᒻᒪ 
ᐱᔪᓐᓇᐅᑎᑖᕐᑎᑦᓯᓂᖕᒧᑦ ᐊᖏᕈᑎᓂᑦ ᒪᓕᒐᕐᓂᑦ ᖃᐅᔨᓴᕐᑎᒻᒪᕆᓐᓄᑦ ᐱᔪᓐᓇᐅᑎᑖᕈᑕᐅᕙᑦᑐᓂᑦ 
ᐊᖏᖅᑕᐅᖁᓪᓗᒋᑦ ᖃᐅᔨᓴᕐᑎᒻᒪᕇᑦ ᖃᐅᔨᓴᕈᒪᔪᑦ, ᐃᖅᑲᓇᐃᔭᕈᒪᔪᑦ ᐊᒻᒪ/ᐅᕝᕙᓘᓐᓃᑦ ᐱᓕᕆᐊᑦᓴᖏᑦ 
ᓄᓇᒥ ᐸᕝᕕᓵᕆᖃᑦᑕᕐᖓᑕ ᐅᑎᖅᑕᖅᑐᓂᑦ ᑐᓛᕙᑦᑐᓂᑦ ᑎᖕᒥᐊᓂᑦ ᐃᓗᐊᓂ ᓯᓚᑖᓂᓗ ᑲᓇᑕᐅᑉ ᐆᒪᔪᕐᓂᑦ 

ᒥᕐᖑᐃᓯᕐᕕᖏᓐᓂᑦ, ᑎᖕᒥᐊᑦ ᑐᓛᕙᑦᑐᑦ ᓴᐳᔾᔨᕕᖏᓐᓂ, ᐊᒻᒪ/ᐅᕝᕙᓘᓐᓃᑦ ᑐᓂᓯᔪᓐᓇᕐᑐᑎᑦ ᓴᐳᔾᔭᐅᓯᒪᔪᑦ 
ᓄᓇᑦ ᐊᑐᐃᓐᓇᕆᔭᐅᔪᓐᓇᕐᓂᖏᓐᓄᑦ ᐱᔪᓐᓇᐅᒻᒥᑦ(ᓂᑦ).  
 

ᑐᒃᓯᕋᕐᓂᖅ ᐅᖃᐅᓯᒃᓴᕆᔭᐅᔪᓂᒃ 
 
ᐃᓚᓕᐅᔾᔭᐅᓯᒪᔪᑦ ᑖᒃᑯᓄᖓ ᑎᑎᕋᕐᑕᐅᒋᐊᓐᖓᕐᑐᑦ ᑐᑦᓯᕌᑦ ᖃᐅᔨᓴᕐᑕᐅᑦᓴᐃᓐᓇᕆᐊᖃᓐᖏᓂᖕᒧᑦ 
ᐊᖏᕈᒻᒥᑦ ᑲᑐᔾᔭᐅᓪᓗᓂ ᐋᖅᑭᑦᓱᕐᑕᐅᓯᒪᔪᖅ ᐊᕙᑎᓕᕆᔨᒃᑯᑦ ᓯᓚᐅᓪᓗ ᐊᓯᔾᔨᕐᐸᓪᓕᐊᓂᖓᓄᑦ ᐱᓕᕆᔩᑦ 
ᑲᓇᑕᒥ-ᑲᓇᑕᒥ ᐆᒪᔪᓕᕆᔨᒃᑯᓄᑦ ᐊᒻᒪ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪ 
ᕿᒥᕐᕈᔭᐅᔪᓐᓇᐸᑦᑐᑎᑦ ᐊᒻᒪ ᐅᖃᐅᓯᑦᓴᖃᕐᕕᐅᒻᒪᖔᑕ ᖃᐅᔨᓇᓱᐊᖅᑳᐸᑦᑐᑦ ᑎᒥᐅᔪᓂᑦ 
ᓯᐊᒻᒪᕐᑎᑕᐅᕙᓪᓕᐊᓕᕐᑎᓪᓗᒋᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᑦᓯᕋᕐᑐᑦ ᑎᒥᐅᔪᑦ 
ᐅᖃᐅᓯᑦᓴᖃᕐᕕᖃᕐᑐᑦ ᑐᓂᓯᖁᓪᓗᒋᑦ ᐃᓱᒪᒋᔭᖏᓐᓂᑦ ᐱᒋᐊᕐᑕᐅᔪᒪᔫᑉ ᑐᑦᓯᕋᐅᑎᐅᑉ ᒥᑦᓵᓄᑦ ᒪᓕᑦᑐᒍ 
ᓄᓇᕗᒥ ᐊᖏᕈᑦ ᐅᐃᒍᖓᓃᑦᑐᖅ 12-1(7) ᐊᖏᖃᑎᒌᒍᑎ ᑲᓇᑕᐅᑉ ᐆᒪᔪᓕᕆᔨᒃᑯᖏᓐᓄᑦ 
ᖃᐅᔨᓴᕐᑕᐅᖁᔨᒐᑎᒃ ᑲᓇᑕᒥ ᐆᒪᔪᕐᓄᑦ ᓴᐳᔾᔨᕕᖏᓐᓂ ᐊᒻᒪ/ᐅᕝᕙᓘᓐᓃᑦ ᑎᖕᒥᐊᑦ ᑐᓛᕙᑦᑐᑦ 
ᓴᐳᔾᔨᕕᖏᓐᓂ ᒪᓕᑦᑐᒋᑦ ᒪᓕᖁᔭᐅᔪᑦ ᑎᑎᕋᕐᑕᐅᒋᓐᖓᕐᑐᑦ ᖃᐅᔨᓴᕐᑕᐅᑦᓴᐃᓐᓇᕆᐊᖃᓐᖏᓂᖕᒧᑦ ᐊᖏᕈᒻᒥ. 
ᐱᓗᐊᕐᑐᖅ, ᑲᑎᒪᔩᑦ ᐊᐱᕆᔪᑦ ᑎᒥᐅᔪᓄᑦ ᓂᓪᓕᕈᒪᔪᓄᑦ ᐅᖃᐅᓯᑦᓴᖃᕐᕕᖃᕐᒪᖔᑕ ᐅᑯᓂᖓ:  
 
 ᑎᒥᐅᔪᑦ ᐃᓱᒫᓘᑎᖃᕐᒪᖔᑕ ᑲᑎᒪᔩᑦ ᖃᐅᔨᓴᑦᓴᐃᓐᓇᕆᐊᖃᓐᖏᑦᑐᓂᑦ ᐱᓐᖑᑎᑦᓯᓂᐊᕐᐸᑕ 

ᖃᐅᔨᓴᕐᑎᒻᒪᕆᓐᓄᑦ ᖃᐅᔨᓴᕐᑕᐅᒐᔪᑦᑐᓂᑦ ᑲᓇᑕᐅᑉ ᐆᒪᔪᕐᓂᑦ ᓴᐳᔾᔨᕕᖏᓐᓂ, ᑎᖕᒥᐊᑦ ᑐᓛᕙᑦᑐᑦ 
ᓴᐳᔾᔨᕕᖏᓐᓂ ᐅᕝᕙᓘᓐᓃᑦ ᐊᓯᖏᓐᓂ ᓴᐳᔾᔨᕕᐅᔪᓂ ᖃᐅᔨᓴᕐᑕᐅᑦᓴᐃᓐᓇᕆᐊᖃᓐᖏᑦᑐᑦ 
ᐊᖏᕈᑎᖓᒍᑦ ᐱᖃᓯᐅᔾᔭᐅᓂᐊᕐᑐᓂᑦ; 

 ᑖᓐᓇ ᐊᑐᕐᓂᖓᓂ ᐅᓪᓗᕐᓯᐅᑎᒃᑯᑦ ᑭᓪᓕᖃᕐᑎᑕᐅᓂᐊᕐᒪᖔᑦ ᐊᒻᒪ/ᐅᕝᕙᓘᓐᓃᑦ 
ᐃᓱᒪᖅᓲᑕᐅᔪᓐᓇᕐᓗᓂ; ᐄᖑᑉᐸᑦ, ᓱᖕᒪᑦ; ᐊᒻᒪ, 

 ᐊᓯᖏᑦ ᐊᑑᑎᖃᕐᓂᐅᓴᔪᑦ ᐃᓗᐊᓃᖃᑦᑕᕐᓂᑯᑦ ᖃᐅᔨᓴᕐᑕᐅᑦᓴᐃᓐᓇᕆᐊᑐᓐᖏᑦᑐᑦ ᐊᖏᕈᑎᖏᓐᓂ 
ᐋᖅᑭᑦᑕᐅᓯᒪᕙᒌᕐᑐᓂ ᐊᑯᕐᖓᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐊᒻᒪ ᐊᕙᑎᓕᕆᔨᒃᑯᑦ 
ᓯᓚᐅᓪᓗ ᐊᓯᔾᔨᕐᐸᓪᓕᐊᓂᖓᓄᑦ ᐱᓕᕆᔩᑦ ᑲᓇᑕᒥ-ᑲᓇᑕᒥ ᐆᒪᔪᓕᕆᔨᒃᑯᓄᑦ ᐅᕝᕙᓘᓐᓃᑦ 
ᐃᓚᓕᐅᔾᔭᓯᒪᔪᖅ ᑎᑎᕋᕐᑕᐅᒋᖃᓐᖓᕐᑐᖅ ᖃᐅᔨᓴᕐᑕᐅᑦᓴᐃᓐᓇᕆᐊᖃᓐᖏᓂᖕᒧᑦ ᐊᖏᕈᑎᑦ 
ᐃᓱᒪᒋᔭᐅᒋᐊᓖᑦ ᑲᑎᒪᔩᑦ ᐃᓱᒪᖅᓴᖅᓯᐅᕈᑎᖃᓕᕐᐸᑕ ᑐᑦᓯᕋᐅᑎᖓᓂᑦ ᐊᕙᑎᓕᕆᔨᒃᑯᑦ ᓯᓚᐅᓪᓗ 
ᐊᓯᔾᔨᕐᐸᓪᓕᐊᓂᖓᓄᑦ ᐱᓕᕆᔩᑦ ᑲᓇᑕᒥ-ᑲᓇᑕᒥ ᐆᒪᔪᓕᕆᔨᒃᑯᓄᑦ.  

 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓐᖓᓱᑦᑎᑦᓯᕗᑦ ᑎᒥᐅᔪᓂᑦ ᐅᖃᐅᓯᑦᓴᖏᓐᓂᑦ ᑐᓂᓯᖁᓪᓗᒋᑦ 
ᑲᑎᒪᔨᓅᑦᓯᐊᒻᒪᕆᓪᓗᒋᑦ ᐃᕐᖕᓃᓐᓈᕈᑎᒃᑯᑦ ᐅᕗᖓ info@nirb.ca ᐅᕝᕙᓘᓐᓃᑦ ᓱᒃᑲᔪᒃᑯᑦ ᐅᕗᖓ 
(867) 983-2594 ᐅᓪᓗᖓᓂ ᓯᕗᕐᖓᒍᓘᓐᓃᑦ ᓯᑎᐱᕆ 6, 2024.  
 
ᐊᐱᖅᑯᑎᑦᓴᖃᕈᕕᑦ ᑐᑦᓯᒋᐊᒃᑲᓐᓂᕈᑎᑦᓴᓂᓪᓗ ᐱᔪᒪᒍᕕᑦ, ᖃᐅᔨᒋᐊᕐᕕᐅᔪᓐᓇᕐᑐᑦ ᐅᓇᓃᑦᑐᑦ ᐅᕗᖓ 
(867) 983-4611 ᐅᕝᕙᓘᓐᓃᑦ tarko@nirb.ca.  
 
ᓱᓕᓪᓗᖓ, 
 
 
 
ᑖᕋ ᐋᑯ 
ᑐᑭᒧᐊᒃᑎᑦᑎᔨ, ᐊᐅᓚᓂᖏᓐᓄᑦ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
 
ᐊᔾᔨᖓᓂ ᐅᕗᖓ: ᐊᐅᓪᓚᕐᑎᑦᓯᕕᐅᖃᑦᑕᕐᑐᓕᒫᓄᑦ ᓯᐊᒻᒪᕐᑎᑦᓯᕕᐅᖃᑦᑕᕐᑐᑦ ᑎᑎᕋᕐᓯᒪᓂᖏᑦ  

ᐳᕉᔅ ᒪᒃᑖᓄᑦ – ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ 
ᓖᓴ ᐱᐅᕆ – ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ 
ᐳᕆᓐᑕᓐ ᑭᓕ − ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ 
ᑕᔅᑎᓐ ᐳᕆᑦᓚᓐ – ᓄᓇᕗᑦ ᑐᖖᒐᕕᒃ 
ᑳᓴᓐ ᒋᓕᔅ – ᓄᓇᕗᑦ ᑐᖖᒐᕕᒃ 
ᔪᐊᒐᓐ ᐊᐃᑕᐅᒃ – ᓄᓇᕗᑦ ᑐᖖᒐᕕᒃ 
ᕗᐃᓐᑐ ᑯᓕᒃᑖᓇ – ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 
ᑖᓂᔅ ᐴᓪᑦ – ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 
ᓗᐃ ᒪᓐᓱ – ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᑦ 
ᐋᔅᓕ ᐊᐅᐸᓗᒃᑐᖅ-ᐴᑕᓐ − ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᑦ 
ᔭᕆᑦ ᐊᑦᑎᕼᑉ – ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᑯᕆᔅ ᔅᐸᓐᓱ – ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᑳᓄᕐ ᒍᑖᑦ − ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᔪᐃᓕ ᐳᕋᑎᕈ – ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᐊᓲᓪ ᑯᐱᓯᓅᕙ – ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᐳᕆᓐᑕ ᐱᓚᑲᑉᓯ − ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᑦ 
ᑲᐃᑦᓚᓐ ᐹᑯ – ᑲᓇᑕᐅᑉ ᒐᕙᒪᖏᑦ 
ᓯᐱᐊᓐᓱᕐ ᑐᕈᐊᕐ – ᑯᐃᓐᒧᑦ-ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ 
ᑭᒻ ᐸᐅᐃᓕ – ᒐᕙᒪᒃᑯᑦ-ᓄᓇᖃᖅᑳᒃᓯᒪᔪᓂᑦ ᐱᓕᕆᖃᑎᓕᑦ ᐃᓄᓕᕆᔨᑐᖃᒃᑯᑦ ᑲᓇᑕᒥ 
ᐊᑐᕆᐊᓐ ᐸᕋᑎᔅ – ᑲᓇᑕᐅᑉ ᐅᑭᐅᖅᑕᖅᑐᖓᓂ ᒪᑭᒪᔾᔪᑎᓄᑦ ᐱᕙᓪᓕᐊᓂᕐᒧᑦ ᑎᒥᐅᔪᖅ 
ᓖᓴ ᑕᐃᔪᕐ – ᑲᓇᑕ ᐅᑭᐅᖅᑕᖅᑐᖓᓂ ᐱᕙᓪᓕᐊᔪᓕᕆᔨᒃᑯᑦ ᑭᒡᒐᖅᑐᐃᔨᖓ 
ᔭᔅᑎᓐ ᐳᓗ – ᓄᓇᕗᑦ ᒐᕙᒪᒃᑯᑦ 
ᑕᐃᐊᓐᓂ ᓚᐱᕐᕆ – ᓄᓇᕗᑦ ᒐᕙᒪᒃᑯᑦ 
ᓯᐅᕋᓐ ᐃᕼᐊᓗᐊᒃ – ᓄᓇᕗᑦᒥ ᐸᕐᓇᐃᔩᑦ 
ᔮᓇᑕᓐ ᓴᕗᐊᐃ – ᓄᓇᕗᑦᒥ ᐸᕐᓇᐃᔩᑦ 
ᓯᑎᐊᕙᓂ ᐊᐅᑐᑦ – ᓄᓇᕗᑦ ᐃᒪᓕᕆᔨᑦ ᑲᑎᒪᔨᑦ 
ᑭᐊᕆᓐ ᑲᑦᔭᓐ – ᓄᓇᕗᑦ ᐃᒪᓕᕆᔨᑦ ᑲᑎᒪᔨᑦ 

 

ᐱᔭᐅᑎᑕᐅᖃᓯᐅᑎᔪᖅ (1): ᑎᑎᕋᕐᑕᐅᒋᐊᓐᖓᕐᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ-ᐊᕙᑎᓕᕆᔨᒃᑯᑦ ᓯᓚᐅᓪᓗ 
ᐊᓯᔾᔨᕐᐸᓪᓕᐊᓂᖓᓄᑦ ᐱᓕᕆᔩᑦ ᑲᓇᑕᒥ-ᑲᓇᑕᒥ ᐆᒪᔪᓕᕆᔩᑦ ᐅᐃᒍᖓᓂ 12-1(7) 
ᖃᐅᔨᓴᕐᑕᐅᑦᓴᐃᓐᓇᕆᐊᖃᓐᖏᓂᖕᒧᑦ ᐊᖏᕈᑦ (ᒪᐃ 09, 2024) 

 


